ԱՄՓՈՓԱԹԵՐԹ

«Գնումների գործընթացին Հայաստանի Հանրապետության ռեզիդենտ չհանդիսացող անձի (անձանց) մասնակցությունը սահմանափակելու մասին» ՀՀ կառավարության որոշման նախագծի /այսուհետ` Նախագիծ/ վերաբերյալ շահագրգիռ մարմիններից ստացված կարծիքների
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ ֆինանսների նախարարություն, 

29.11.19թ. թիվ 801գ գրություն
	Սահմանել այն փաստաթղթերը, որոնք պետք է ներկայացնի ոչ ռեզիդենտ մասնակիցը՝ պետական գաղտնիք պարունակող տեղեկությունների հետ առնչվելու թույլտվություն ունենալու հանգամանքը հիմնավորելու համար

	Ընդունվել է 
	Նախագծում կատարվել է համապատասխան լրացում:

	2
	ՀՀ ազգային անվտնագության ծառայություն, 29.11.2019թ. թիվ 11/324գ  գրություն
	Դիտողություններ և առաջարկություններ չի ներկայացվել
	Ընդունվել է ի գիտություն
	-------

	3.
	ՀՀ ազգային անվտնագության ծառայություն 26/02/2020թ. թիվ 4/107 գրություն
	«Գնումների գործընթացին ՀՀ ռեզիդենտ չհանդիսացող անձի (անձանց) մասնակցությունը սահմանափակելու մասին» Կաեավարության որոշման նախագծի 1-ին կետի կապակցությամբ անհրաժեշտ է նկատի ունենալ, որ «Լիցենզավորման մասին» օրենքի 12.1-րդ հոդվածով և Կառավարության 2009 թվականի նոյեմբերի 12-ի N 1308-Ն որոշմամբ սահմանված են ռազմական նշանակության արտադրանքի ներմուծման, արտահանման, ռազմական նշանակության արտադրանքի տարանցիկ փոխադրման, այդ թվում արտադրանքի առևտրի միջնորդական գործունեության իրականացմանը ներկայացվող պարտադիր պահանջները, պայմանները, լիցենզավորման կարգերը և լիցենզիա ստանալու համար անհրաժեշտ փաստաթղթերը, համաձայն որոնց՝ վերոհիշյալ լիցենզիաների առկայությունն ինքնին չի ենթադրում, որ այն ստացած հայտատուն ունի պետական գաղտնիք պարունակող տեղեկություններին առնչվելու թույլտվություն: Առաջարկում ենք, որ նախագծի 1-ին կետով նախատեսված պաետական գաղտնիք պարունակող տեղեկություններին առնչվելու թույլտվությունը և լիցենզիայի առկայությունը դիտարկել որպես միասնական, այլ ոչ թե առանձին պայմաններ:

Նախագծի վերաբերյալ այլ դիտողություններ և առաջարկություններ չունենք:  
	Ընդունվել է ի գիտություն
	

	4.
	ՀՀ արտարադատության նախարարության 27/03/2020թ. թիվ 01//6983-2020 գրություն
	Ներկայացված «Գնումների գործընթացին Հայաստանի Հանրապետության ռեզիդենտ չհանդիսացող անձի (անձանց) մասնակցությունը սահմանափակելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) 1-ին կետով նախատեսվում է սահմանափակել Հայաստանի Հանրապետության ռեզիդենտ չհանդիսացող անձի (անձանց), այդ թվում՝ վերջիններիս հետ համատեղ գործունեության կարգով (կոնսորցիումով) մասնակցությունը Հայաստանի Հանրապետության պաշտպանության նախարարության՝ պետական գաղտնիք պարունակող գնումների պլանում ներառված գնման առարկաների մրցակցային ձևով կազմակերպվող գնումների գործընթացին՝ բացառությամբ այն անձի (անձանց), որը Հայաստանի Հանրապետության օրենսդրությամբ սահմանված կարգով ունի այդպիսի պետական գաղտնիք պարունակող տեղեկություններին առնչվելու թույլտվություն և ունի Հայաստանի Հանրապետության օրենսդրությամբ նախատեսված ռազմական նշանակության արտադրանքի ներմուծման և արտահանման կամ տարանցիկ փոխադրման կամ դրա առևտրի միջնորդական գործունեության լիզենցիա:
Նախագծի 2-րդ կետով նախատեսվում է սահմանել, որ սույն որոշման 1-ին կետով նախատեսված գնումների դեպքում Հայաստանի Հանրապետության ռեզիդենտ չհանդիսացող, այդ թվում մինչև սույն որոշումն ուժի մեջ մտնելը Հայաստանի Հանրապետության պաշտպանության նախարարության կողմից կազմակերպված փակ պարբերական մրցույթների արդյունքում նախաորակավորված Հայաստանի Հանրապետության ռեզիդենտ չհանդիսացող անձանց հրավեր տրամադրվում է սույն որոշման 1-ին կետով նախատեսված թույլտվությունը հավաստող փաստաթուղթը (փաստաթղթերը) կամ լիցենզիան ներկայացվելու դեպքում:
Այս կապակցությամբ հարկ ենք համարում անդրադառնալ հետևյալ իրավական կարգավորումներին: Այսպես՝

«Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի համաձայն՝ 
Նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե նորմատիվ իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով…():

«Նորմատիվ իրավական ակտերի մասին» օրենքի 16-րդ հոդվածի 2-րդ մասի համաձայն՝ Եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը:
Տվյալ պարագայում, Նախագծի 1-ին կետով սահմանվում է բացառություն այն անձի (անձանց) համար, որը Հայաստանի Հանրապետության օրենսդրությամբ սահմանված կարգով ունի այդպիսի պետական գաղտնիք պարունակող տեղեկություններին առնչվելու թույլտվություն և ունի Հայաստանի Հանրապետության օրենսդրությամբ նախատեսված ռազմական նշանակության արտադրանքի ներմուծման և արտահանման կամ տարանցիկ փոխադրման կամ դրա առևտրի միջնորդական գործունեության լիզենցիա:

Ներկայացվածից ուղղակիորեն պարզ է դառնում, որ վերը նշված նորմի կիրառման համար անհրաժեշտ է երկու պարտադիր պայմանների, այն է՝ պետական գաղտնիք պարունակող տեղեկություններին առնչվելու թույլտվության և ՀՀ օրենսդրությամբ նախատեսված ռազմական նշանակության արտադրանքի ներմուծման և արտահանման կամ տարանցիկ փոխադրման կամ դրա առևտրի միջնորդական գործունեության լիզենցիայի միաժամանակյա առկայություն:
Այս կապակցությամբ հարկ ենք համարում նշել, որ լիցենզավորման հետ կապված հարաբերությունները իրենց կարգավորումն են ստացել «Լիցենզավորման մասին» օրենքում, իսկ պետական գաղտնիքին առնչվելու թույլտվություն ունենալու հետ կապված հարցերը՝ «Պետական և ծառայողական գաղտնիքի մասին» օրենքում: Մասնավորապես՝
«Լիցենզավորման մասին» օրենքի 3-րդ հոդվածի համաձայն՝ Լիցենզիան լիցենզավորման ենթակա  գործունեության տեսակով զբաղվելու իրավունքը հավաստող պաշտոնական թույլտվություն, ինչպես նաև այդ իրավունքը հավաստող պաշտոնական փաստաթուղթ է:

«Լիցենզավորման մասին» օրենքի 43-րդ հոդվածի համաձայն՝ լիցենզավորման ենթակա գործունեության տեսակներ են համարվում նաև ռազմական նշանակության արտադրանքի ներմուծումը, արտահանումը, տարանցիկ փոխադրումը, ռազմական նշանակության արտադրանքի առևտրի միջնորդական գործունեությունը:

«Լիցենզավորման մասին» օրենքի 12.1-րդ հոդվածով և Կառավարության 2009 թվականի նոյեմբերի 12-ի N 1308-Ն որոշմամբ համապատասխանաբար սահմանած են ռազմական նշանակության արտադրանքի ներմուծման, արտահանման, ռազմական նշանակության արտադրանքի տարանցիկ փոխադրման, և ռազմական նշանակության արտադրանքի առևտրի միջնորդական գործունեության իրականացմանը ներկայացվող պարտադիր պահանջները, պայմանները, լիցենզավորման կարգերը և լիցենզիա ստանալու համար անհարժեշտ փաստաթղթերը:

«Պետական և ծառայողական գաղտնիքի մասին» օրենքի «Պետական և ծառայողական գաղտնիքին առնչվելու թույլտվություն ունենալը» վերտառությամբ 20-րդ հոդվածի համաձայն՝  Պետական և ծառայողական գաղտնիքին առնչվել կարող են՝

ա)  Հայաստանի Հանրապետության քաղաքացիները՝ կամավորության հիման վրա.

բ)  օտարերկրյա քաղաքացիները և քաղաքացիություն չունեցող անձինք, Հայաստանի Հանրապետության կառավարության կողմից սահմանված կարգով:

Պետական և ծառայողական գաղտնիքին առնչվելու համար քաղաքաղիները պարտավոր են ունենալ դրա իրավունքը, որը տրվում է քաղաքացիների գրավոր համաձայնությամբ, լիազորված մարմինների կողմից, իրենց նկատմամբ ստուգողական միջոցառումներ անցկացնելու և այդ միջոցառումների դրական արդյունքների հիման վրա պետական մարմինների, ձեռնարկությունների, հիմնարկների կամ կազմակերպությունների կողմից իրենց հետ աշխատանքային պարտավորագիրը կնքելու միջոցով…():

Ելնելով վերոգրյալից, միանշանակ է, որ Նախագծի 1-ին կետում խոսքը երկու տարբեր պայմանների միաժամանակյա առկայության մասին է, մինչդեռ Նախագծի 2-րդ կետի համաձայն՝ Հայաստանի Հանրապետության ռեզիդենտ չհանդիսացող անձանց հրավեր տրամադրվում է սույն որոշման 1-ին կետով նախատեսված թույլտվությունը հավաստող փաստաթուղթը (փաստաթղթերը) կամ լիցենզիան ներկայացվելու դեպքում:

Տվյալ պարագայում, նկատի ունենալով այն հանգամանքը, որ Նախագծի 1-ին կետով նախատեսվել են թույլտվության և լիցենզիայի պարտադիր առկայության պայմաններ, և միաժամանակ նկատի ունենալով այն, որ լիցենզիայի առկայությունը դեռևս չի ենթադրում պետական գաղտնիք համարվող տեղեկություններին առնչվելու թույլտվության առկայություն, առաջարկում ենք Նախագծի 2-րդ կետով նախատեսված իրավակարգավորումը համապատասխանեցնել Նախագծի 1-ին կետով նախատեսված պայմաններին:
	Ընդունվել է 
	Նախագծում կատարվել է համապատասխան փոփոխություն:

	
	
	Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ և 18-րդ հոդվածի 3-րդ մասերի պահանջները, առաջարկում ենք Նախագծի առաջին պարբերությունում «Գնումների մասին» բառերից հետո նշված «Հայաստանի Հանրապետություն»  բառերը հանել:
	Ընդունվել է 
	Նախագծում կատարվել է համապատասխան փոփոխություն:


